
L'it eun cou eun rat que I'¢ pas6 dézo la cllenda é I’a stracha la pi.

Adon I'e al6 eun tchi lo cordagni é I’a de-lei :

« Cordagni, cordagni, dze si pasé dézo la cllenda é n’i stracha la pi ; té te pou-teu me remendé la
pi? ».

« Mi oué, mon petchou rat ! Mi n’i fata di séye pe te remendé la pi. Te fo alé avoui lo gadeun
demandé tchica de séye ».

Adon lo rat I’e parti pe alé eun tchi lo gadeun.

« Gadeun, gadeun, pou-teu me baillé tchica de seye ? Mé porto pi le séye i cordagni é lo cordagni
me remende pi la pi que n’i stracha eun pasén dézo la cllenda ! ».

« Mi bien cheur, mon petchou rat ! Mi mé n’i fata de tchica de faeéina pe poussei te baillé le seye. Te
fo alé avoui lo megni demandé la faeina ».

Adon lo rat par é va canque eun tchi lo megni.

« Megni, megni pou-teu me baillé tchica de faéina ? Mé dze porto pi la faéina i gadeun, lo gadeun
me baille pi le séye, mé porto pi le séye i cordagni é lo cordagni me remende pi la pi que n’i stracha
eun pasen dézo la cllenda ».

« Mi oue, mon petchou rat ! Mi mé n’i fata di gran pe pousseéi fie la fagina é te la baillé. Te fo alé
avoul lo tsan lei demandé tchica de gran ».

Adon lo rat par é va deun lo tsan.

« Tsan, tsan, pou-teu me baillé tchica de gran ? Mé porto pi lo gran i megni, lo megni me baille pi
tchica de faeina, mé porto pi la faeina i gadeun, lo gadeun me baille pi le séye, mé porto pi le seye i
cordagni é lo cordagni me remende pi la pi que n’i stracha eun pasen dézo la cllenda ! ».

« Mi oue, mon pitchou rat ! Mi mé n’i fata de tchica de dreudze pe fie créite lo gran € te lo baillé. Te
fo alé avoul la vatse 1ei demandé de dreudze ».

Adon lo rat, dza tchica lagna, par pe alé i beui eun tchi la vatse.

« Vatse, vatse, pou-teu me baillé tchica de dreudze ? Mé porto pi la dreudze i tsan, lo tsan me baille
pi lo gran, mé porto pi lo gran i megni, lo megni me baille pi tchica de faéina, mé porto pi la faeina
i gadeun, lo gadeun me baille pi le seye, mé porto pi le seye i cordagni € lo cordagni me remende pi
la pi que n’i stracha eun pasen dézo la cllenda ! ».

« Mi bien cheur, mon petchou rat ! Mi mé n’i fata de tchica de fen pe pousséi te baillé la dreudze.
Te fo alé avouli lo pro lei demandé de fen ».

Adon lo rat, dza tchica pi lagna, par é va deun lo pro.

« Pro, pro, pou-teu me baillé tchica de fen ? Mé porto pi lo fen a la vatse, la vatse me baille pi
tchica de dreudze, mé porto pi la dreudze i tsan, lo tsan me baille pi lo gran, mé porto pi lo gran i
megni, lo megni me baille pi tchica de faéina, mé porto pi la faeina i gadeun, lo gadeun me baille pi
le séye, mé porto pi le seye i cordagni é lo cordagni me remende pi la pi que n’i stracha eun pasen
dézo la cllenda ! ».

« Mi oue, bién cheur mon petchou rat ! Mi mé n’i fata de tchica d’éve pe fie créeite 'erba. Te fo
alé avoul lo ru 1éi demandé tchica d’éve ».

Adon lo rat, todzor pi lagna, par é vairu.

« Ru, ru, pou-teu me baillé tchica d’éve ? Mé porto pi I’éve i pro, lo pro me baille pi lo fen, mé
porto pi lo fen a la vatse, la vatse me baille pi tchica de dreudze, mé porto pi la dreudze i tsan, lo
tsan me baille pi lo gran, mé porto pi lo gran i megni, lo megni me baille pi tchica de faéina, mé
porto pi la faeina i gadeun, lo gadeun me baille pi le séye, mé porto pi le seye i cordagni é lo
cordagni me remende pi la pi que n’i stracha eun pasen dézo la cllenda ! ».

Adon lo ru baille I’éve i petchou rat, lo rat porte 'éve i pro ;

lo pro léi baille lo fen, lo rat porte lo fen a la vatse ;

la vatse léi baille la dreudze, lo rat pourte la dreudze i tsan ;

lo tsan 1¢i baille lo gran, lo rat pourte lo gran i megni ;

lo megni lei baille la faéna, lo rat pourte la faena i gadeun ;

lo gadeun lei baille le seye € lo rat porte le séye i cordagni que lei remende la pi que I'a stracha
eun pasen dézo la cllenda !

